
Mámleketlik gerb Ózbekstan Respublikasınıń 1992-jıl 2-iyuldatub 616 -XII-sanlı «Ózbekstan 
Respublikası Mámleketlik gerbi haqqında»ǵı Nızamı menen tastıyıqlanǵan.

Ózbekstan Respublikasınıń Mámleketlik gerbi tómendegi kóriniske iye: tawlar, dáryalar hám sol tárepi 
biyday masaqlarınan, ońı bolsa paxtanıń ǵórekleri ashılǵan ǵoza shaqalarınan ibarat dástege oralǵan 
gúllengen oypatlıq boylap quyash altın nurların taratıp turadı. Gerbtiń joqarı bóleginde Respublika 
kórk hám shırayınıń belgisi sıpatında segizmúyesh súwretlengen bolıp, onıń ishki bóleginde yarım ay 
hám juldız suwretlengen. Gerbtiń orayında baxıt hám ǵárezsizliktiń simvolı — qanatların jayǵan 
Qumay qusı suwretlengen. Gerbtiń tómengi bóleginde Ózbekstan Respublikasınıń Mámleketlik 
bayraǵın ańlatıwshı dástelengen lentaǵa «Ózbekstan» dep jazıp qoyılǵan.

Ózbekstan Respublikası Mámleketlik gerbiniń reńli kórinisinde: Qumay qusı hám dáryalar — gúmis 
reńinde; quyash, masaqlar, paxta hám paxta ǵórekleri hám «Ózbekstan» jazıwı — altın reńinde; ǵoza 
shaqaları hám japıraqları, tawlar hám oypatlıq — jasıl reńde; paxta ǵóreklerindegi paxta — aq reńde; 
lenta — Ózbekstan Respublikası Mámleketlik bayraǵınıń reńlerin sáwlelendiriwshi úsh qıylı reńde; 
segizmúyesh — altın menen jiyeklengen halda, hawa reńde yarım ay hám juldızlar — aq reńinde 
suwretlengen.

QARAQALPAQSTAN RESPUBLIKASÍNÍŃ MÁMLEKETLIK GERBI 

Image not found or type unknown

«Qaraqalpaqstan Respublikasınıń Mámleketlik gerbi haqqında»ǵı Nızam 1993-jıl 9-aprelde 
Qaraqalpaqstan Respublikası Joqarǵı Keńesiniń XII sessiyasında qabıllandı.

Qaraqalpaqstan Respublikasınıń Mámleketlik gerbi Qaraqalpaqstan Respublikasınıń suverenli 
mámleketlik ekenin ańlatadı.

Qaraqalpaqstan Respublikasınıń Mámleketlik gerbi – ózinde o;ı salı masaqlarınan, sol tárepi ashılǵan 
paxta, paxtanıń ǵórekleri hám taw artınan shıǵıp kiyatırǵan quyashtı, Ámiwdárya  hám Aral mısalı 
bolǵan dárya hám teńiz súwretleri suwretlengen.



Gerbtiń joqarǵı bóleginde segiz qırlı formadaǵı súwret bolıp, ol xalıqlar birliginiń, onıń ishindegi yarım 
ay hám juldız suwreti musulmanlardıń muqaddes tımsalı esaplanadı. Gerbtiń orayında saqıylıq, ullılıq 
hám belsendilik tımsalı bolǵan tań qalarlıqtay qumay qusı qanatların jayıp tur. Qumay qus suwretiniń 
artında qaraqalpaq xalqınıń tariyxıy-mádeniy esteligi esaplanǵan «Shılpıq» qorǵanınıń, yaǵnıy 
xalqımızdıń mádeniyatı menen tariyxı uzaq-uzaqlarga barıp taqalsa da bárqulla nawqıran hám 
erkinligini ańlatıwshı qorǵan súwretlengen.

Gerbtiń tómengi bóleginde Respublika mámleketlik bayraǵın ańlatıwshı dástelengen lentaǵa " 
Qaraqalpaqstan" dep jazıp qoyılǵan.


